
 
 

 

 

 

 

 

Annwyl rieni a gofalwyr 

 
Pleser yw cyflwyno adroddiad blynyddol 2022/23 Ysgol Glanrafon i’n cymuned. Bydd yr adroddiad hwn yn 

rhoi trosolwg i chi o waith yr ysgol dros y flwyddyn ddiwethaf, ei llwyddiannau, a’r amcanion ar gyfer y 

flwyddyn nesaf. 

 
Mae wedi bod yn flwyddyn lwyddiannus arall i’n staff, llywodraethwyr, a myfyrwyr. Braf oedd cael mwy o 

normalrwydd wedi heriau’r tair blynedd diwethaf gydag eisteddfodau, tripiau, clybiau di-ri, plant yn 

cymdeithasu ac yn mwynhau’r profiadau cyfoethog y mae Ysgol Glanrafon yn eu cynnig.  

 

Wrth gwrs, mae rhai heriau yn parhau ac mae’r ysgol yn gweithio’n galed i sicrhau cynnydd ein digyblion, 

gyda ffocws penodol ar wella eu mathemateg – un o’n prif flaenoriaethiau eleni. Yr un mor bwysig yw ein 

blaenoriaeth i sicrhau a gofalu am lles ein staff a’n dysgwyr. Mae ymrwymiad cadarn i greu amgylchedd 

gofalgar a chynhwysol lle gall pawb ffynnu, yn academaidd ac yn bersonol. 

 

Erbyn hyn, rydym wedi croesawu’r Cylch Meithrin i safle’r ysgol, carreg filltir gyffrous a phwysig yn natblygiad 

addysg cyfrwng Cymraeg yn ein hardal. Mae’r estyniad a’r gwaith adnewyddu bellach wedi’u cwblhau, ac 

mae’r staff yn eu defnyddio i’w llawn botensial, ynghyd ag adnoddau newydd eraill, i gyfoethogi profiad 

dysgu ein dysgwyr. Mae gwaith y tu allan yn parhau ac yn un arall o'n blaenoriaethau, rydym yn canolbwyntio 

ar wneud gwelliannau. 

 
Fel pob blwyddyn, rydym ni fel llywodraethwyr yn cynnal ei rôl hanfodol wrth gefnogi’r ysgol, sicrhau safonau 

uchel, a gofyn cwestiynau angenrheidiol i feithrin potensial llawn pob plentyn. Diolch o galon i’n 

llywodraethwyr hael am eu hymrwymiad. 

 
Mae ein Pennaeth, Mrs. Olwen Corben, ynghyd â'n staff a'n harweinwyr ymroddedig, yn gweithio'n barhaus 

i wella lles ac addysg ein plant. Fel cadeirydd, rwy’n dyst i’w hymrwymiad diwyro er gwaethaf yr heriau a’r 

straen y maent yn eu hwynebu, ac rwy’n hynod ddiolchgar am eu hymdrechion diflino.  

 

Estynnwn ein gwerthfawrogiad i chi, ein  rhieni a’n gofalwyr sy’n cydweithio gyda ni er er mwyn y plant a 

holl gymuned yr ysgol. Ac, wrth gwrs, diolch i’n disgyblion gwych sydd wrth galon ein hysgol, yn ein 

hysbrydoli bob dydd. 

 

Edrychwn ymlaen at adeiladu ar lwyddiannau Glanrafon eleni. Rydym yn croesawu adborth, sylwadau, ac 

awgrymiadau gan ein cymuned ysgol felly cofiwch gysylltu os oes gennych unrhyw beth i'w rannu. 

 
Cofion gorau,  

Vanessa Leach 

Cadeirydd y Llywodraethwyr 

vanessajaynebrown@yahoo.co.uk 
 
 
 
 
 
 

Cynhelir cyfarfod i drafod yr Adroddiad Blynyddol os oes o leiaf 10% o rieni’r ysgol yn gofyn am un. 

Ffoniwch yr ysgol cyn 10/11/23  os hoffech gyfarfod gyda Llywodraethwyr i drafod yr adroddiad 

Cyrraedd y safonau uchaf posibl mewn ysgol weithgar, ofalgar, hapus a 

Chymreig lle y dangosir parch at blant a phobl, gan roi iddynt oll gyfle teg 

i ddatblygu i’w llawn botensial. 

 

Creu awyrgylch hapus a diogel o fewn yr ysgol 

Sicrhau fod pob plentyn yn cael cyfle i ddatblygu'n gymdeithasol, emosiynol ac 

addysgol 

Datblygu diwylliant Cymreig y disgyblion 

Cyflwyno'r gwerthoedd gorau a'r safonau uchaf posib i'r plant 

Galluogi plant i wahaniaethu rhwng y drwg a'r da 

Rhoi’r cyfleoedd i'r plant gymryd rhan mewn amrywiaeth o weithgareddau 

addysgol ac allgyrsiol. 

Sicrhau fod pob plentyn yn ddwyieithog erbyn iddo ef/hi adael yr ysgol 

Hybu caredigrwydd a chwrteisi ymhlith y plant 

Creu perthynas dda rhwng yr ysgol a'r rhieni a'r gymuned 

Creu dinasyddion a fydd yn y dyfodol yn barod i ysgwyddo cyfrifoldebau 

Gwneud addysg yn brofiad gwerthfawr a chofiadwy ac yn bleser llwyr i bob 

disgybl 

Datblygu’r pedwar diben 



 

Mae’r Corff Llywodraethu yn gyfrifol am sicrhau bod yr ysgol yn rhedeg yn effeithiol, yn gweithredu o fewn y 
fframwaith a osodwyd gan ddeddfwriaeth ac y cydymffurfir â pholisïau Awdurdod Lleol (ALl) a Llywodraeth Cymru. 
Prif nod y corff yw sicrhau bod pob disgybl yn Ysgol Glanrafon yn cael cyfleoedd ac yn cael eu herio i gyflawni eu 
potensial. Yn ystod ein cyfarfodydd, mae staff yn cyflwyno gwybodaeth am yr ysgol a’r cynllun datblygu ac mae 
llywodraethwyr yn gofyn cwestiynau heriol o ran diben gweithgareddau a’u heffaith. 

 

Mae llywodraethwr yn rhywun sydd: 
 â diddordeb mewn dysgu, addysgu a phlant; 
 yn cynrychioli pobl yn y gymuned leol a staff yr ysgol; 
 yn rhan o dîm sy'n derbyn cyfrifoldeb am bopeth y mae ysgol yn ei wneud; 
 ag amser i ymrwymo i gyfarfodydd ac achlysuron eraill pan fydd angen; 
 yn barod i ddysgu; 
 yn gallu bod yn gyfaill sy’n cefnogi ac yn herio’r ysgolion drwy gadw golwg ar sut mae’r ysgol yn gweithio 

a’r safon a gyflawnir 
 yn gweithredu fel cyswllt rhwng rhieni, y gymuned leol a’r ysgol. 

 

Mae’n rôl wirfoddol ac rydym yn diolch i’r holl lywodraethwyr am eu hymrwymiad. 
 
 

 

Enw Rôl 

Mrs Vanessa Leach 
Cadeirydd Llywodraethwyr (Rhiant) 
vanessajaynebrown@yahoo.co.uk 

Mr Goronwy Morris Is-gadeirydd Llywodraethwyr (LlC) 

Mrs Ceri Townsend Llywodraethwr Cymunedol 

Mrs Sara Williams Llywodraethwyr Cymunedol 

Mr Tom Mallen Rhiant Lywodraethwr 

Mrs Glesni Thomas Rhiant Lywodraethwr 

Mrs Rhiannon Dafydd Rhiant Lywodraethwr 

Mr Aled Zackary Rhiant Lywodraethwr 

Mrs Nia Lloyd Hughes Staff Lywodraethwr 

Mrs Einir Huws Athro Lywodraethwr 

Mr Eilir Roberts Athro Lywodraethwr 

Mr Stephen Townley Llywodraethwyr ALl 

Mrs Teresa Carberry Llywodraethwyr ALl 

Mrs Olwen Corben Pennaeth 

Mrs Debbie Jones Roberts 
Clerc 

postglanrafon@hwbcymru.net 
 

 

 

 

 

. 
Eleni rydym wedi cynnal etholiad ar gyfer riant lywodraethwyr newydd. Yn anffodus, mae 

ganddym dal fwlch am riant lywodraethwr 
Byddwn yn cynnal yr etholiad nesaf ym mis Hydref 2023. 

Cyfleoedd chwaraeon 

 

Mae nifer o gyfloedd arbenning wedi bod eleni gan gynnwys pȇl-droed,  pȇl-rwyd, rygbi, athletau, 
criced a sglefrio ia.  Cafwydd llwyddiant ardderchog gyda’r tim pȇl-rwyd a rygbi yn llwyddo i gyrraedd 
y rowndiau terfynol yr Urdd yn Aberystwyth.  Cyrhaeddodd y tim criced y rowndiau terfynol a gorffen 
yn ail.  Mi wnaeth y tim pȇl-rwyd ennill twrnament Sir y Fflint a chafwyd llwyddiant anhygoel gyda’r 
athletau.  Mi gafodd blwyddyn 3 i 6 gyfle i gymryd rhan yn nhreiathalon TATA Steel a phawb wedi 
mwynhau.  Uchafbwynt arall oedd y gwersi sglefrio ia ar gyfer blwyddyn 5 a 6! 

              Rydym hefyd wedi llwyddo cynnal diwrnodau mabolgampau ac mi roedd y disgyblion ieuengaf wrth eu 
   boddau yn gweld eu rhieni a’u gwarchodwyr yn gwneud ras ŵy ar lwy

 



 

 
 

 

 
 

 

 
 

 

 
 

 
 

 

Y Gan Actol 1af 
Perfformwraig gorau= 

Sally  

Llwyddiant Eisteddfod yr Urdd 2023 



  

Llwyddiant Eisteddfod yr Urdd 2023 

Canlyniadau Celf a Chrefft / Arts and Crafts Results 
2il/2nd – Llun 2D Bl 3 a 4 – Elis Ashford 
3ydd/3rd – Argraffu Bl 3 a 4 – Soffi Jones 
2il/2nd – Pyped Bl 2 ac iau – Ifan Derbyshire 
1af/1st – Tecstiliau Bl 5 a 6 – Elis Ashford 

Awen  
2il Alaw Werin bl 6 ac iau 

Awen  ac Olive 
1af Dewuad Cerdd Dant Bl 6 ac iau 

am yr ail flwyddyn 
 

Ela 
3ydd llefaru bl 3 a 4 



 
 
 

 
 

 
 

 

 
  

Perfformiad Theatrig o 
sgript 1af 

Thomas, Gruff, Awen a 
Sally 

 



  Eisteddfod Ysgol Glanrafon 2023 

Lles, hybu bwyta ac yfed yn iach 

Mae Ysgol Glanrafon yn hybu cynllun ysgolion iach Llywodraeth Cymru. Mae’r ysgol 
yn hybu bwyta ac yfed yn iach gan hybu canllawiau blas am oes. Mae snapyn iach yn 
cynnwys ffrwythau a llysiau ar gael i ddisgblion o’r dosbarth meithrin i flwyddyn 2.  
Mae’r ysgol yn pwysleisio hylendid da. 
Rydym yn rhannu gwybodaeth gyda ein rhieni trwy’r app h.y. pecynau bwyd iach, 
gweithgareddau bwyta’n iach, gweithdai PC Marc Jones. Mae’r disgyblion wrth eu 
boddau yn cwblhau milltir y dydd. 

 
Mae Ysgol Glanrafon wedi gweithio’n galed I ddatblygu lles disgyblion gan gynnwys 
gweithgareddau Cynllun lles Jisgaw, ELSA(Cownselydd lles), gweithgareddau ffrindiau 
oes a ffrindiau ffyddlon sydd yn gweithio ar ddyflabarhad a bod yn ffrind da.  Mae ci 
Mrs Ceri Kingsley Williams-Hyni wedi bod yn dda iawn i les pawb yn ei weld ogwmpas 
yr ysgol. 
Rydym hefyd wedi dechrau datblygu yr ardal tu allan gyda dau ganopi a’r llwybur 
antur wedi eu gosod.  Mae’r Lloches lles-y dosbarth tu allan yn barod ar gyfer y 
flwyddyn academaidd nesaf. 



 
 
 
 

 Mae Ysgol Glanrafon wedi bod yn gweithio yn galed gyda’r gymuned eleni: 

• Gwahoddiad i’r gymuned fynychu cyngherddau Nadolig 

• Cynnal Eisteddfod Offerynnol Rhanbarth yr Urdd Fflint a Maelor ym mis Mawrth 2023 

• Cynnal cyngerdd i ddathlu llwyddian Eisteddfod yr Urdd gyda Ysgol Maes Garmon ac 
Adran yr Wyddgrug 

• Gwneud defnydd reolaidd o’r ardal lleol 

• Gweithio mewn partneriaeth gyda Ysgol Maes Garmon 

• Ymweliadau cyson gan Swyddog Cymorth Cymundeol yr heddlu PC Marc Jones er mwyn 
trafod ymddygiad gwrthgymdeithasol, cyffuriau a diogelwwch y rhyngrwyd 

• Defnyddio app yr ysgol i gyfathrebu 

• Cymryd rhan mewn gweithgareddau yn yr ardal leol e.e. disgyblion blwyddyn 5 a 6 yn 
canu carolau yn Tesco, Canu ar sgwar Daniel Owen a perfformio yng Nghapel Bethesda 

• Gwasnaethau gan y Parchedig Huw Powell Davies 

• Gwasnanath arbennig gan Mr Cledwyn Ashford yn son am ei brofiadau gyda tîm pȇl-
droed Cymru. 

• Ymweliadiadau gan Dafydd Iwan a rhieni i drafod eu swyddi 

• Ymweliadau preswyl -Glan-Llyn, Caerdydd a Red Ridge 

• Cymryd rhan yn y Ras ar daith 

• Perfformio yn Lansiad yr Wyl Gerdd Ryngwladaol yn eglwys gadeiriol yn Llanelwy 
 
Edrychwch trwy ein cyfrif twitter @YsgolG am fwy o wybodaeth 

 
 

 
 
 
 
          

 
 

Ysgol Glanrafon â’r gymuned 



 
 

 
 

Polisi a Strategaethau 

Mae’r holl ddogfennau polisi yn cael ei diweddaru yn rheolaidd yn ol y drefn. 

Fedrwch gael copi o unrhyw bolisi o wefan yr Ysgol neu drey ebostio 
postglanrafon@hwbcymru.net  
 
Mae’r prosbectws yn cael ei ddiweddaru yn aml. 
 

 
Rydym yn diweddaru’r Cynllun Datblygu Ysgol yn rheolaidd. 

 
Mae’r holl Gynlluniau Gwaith yn cael ei datblygu gyda mewnbwn disgyblion. 

 
Cysylltwch â’r ysgol os hoffech gopi o unrhyw un o’n Dogfennau Polisi neu os 

ydych angen unrhyw wybodaeth ychwanegol. 
 

 

Mae’r estyniad yn wych ac rydym yn ffodus iawn i fod yn datblygu gweddill yr ysgol. 

Mae gan bob rhan o’r ysgol gyfleusterau toiledau da sy’n cael eu glanhau yn 

rheolaidd. Mae toiledau yn cael eu harchwilio yn ystod y dydd yn yr ysgol. 

Mae 5 toiled anabl ac un cyfleustera cawod. 

Mae gennym berthynas waith ardderchog yn Ysgol Glanrafon. Rydym yn gweithio ar 
ddatblygu cwricwlwm eang a chytbwys i’r ysgol gyda’r phedwar diben. Mae 
disgyblion yn cael eu haddysgu mewn dosbarthiadau oedran cymysg ac uned 
anghenion ychwanegol ar gyfer blwyddyn 3 i 6 :ac rydym yn defnyddio amrywiaeth o 
ddulliau addysgu.  
Mae pob disgybl yn cael mynediad i’r cwricwlwm. Mae’r staff yn gweithio’n galed er 
mwyn symud ymlaen gyda’r cwricwlwm. 

Mae pob athro wedi derbyn amrywiaeth o hyfforddiant gan gynnwys 
hyfforddiant dysgu trwy ymholi.  

Rydym wedi dechrau datblugu strategaethau dysgu trwy ymholi yn Ysgol 
Glanrafon a byddwn yn canolbwyntio ar hyn fel rhan o ddatblygiad yr ysgol yn y 

dyfodol. 
Rydym yn parhau i arsylwi ein gilydd ac ysgolion eraill er mwyn datblygu arfer orau a 

darparu’r gorau ar gyfer disgyblion Ysgol Glanrafon. 

 

 

Rydym wedi: 

• Datblygu’r pedwar diben ar gyfer Ysgol Glanrafon 

• Parhau i ddatblygu cyfleoedd a profiadau arbennig ar gfyer ein disgyblion 

• Cael hyfforddiant ac arbrofi gyda dysgu trwy ymholi 

• Trefnu hyfforddiant pellach ar ddysgu trwy ymholi 

• Creu gwelediageth gytun gyda ein rhandeiliaid 

• Mewnben rheolaidd gan ein rhandeiliaid  

• Datblygu ac gwerthuso ein gwerthoedd 

 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 

 

 
Casglwyd holl syniadau‘r 

disgyblion, rhieni, gofalwyr, 

staff, a llywodraethwyr er 

mwyn datblygu gweledigaeth a 

gwerthoedd sydd yn bwysig i ni 

yn Ysgol Glanrafon. 



 
 

Tymor yr Hydref 2022 

1 Medi 2022 Hyfforddiant Mewn Swydd 

2 Medi 2022 Hyfforddiant Mewn Swydd 

5 Medi 2022 Ysgol yn agor i ddisgyblion 

28 Hydref 2022 Diwrnod olaf cyn hanner tymor 

  

7 Tachwedd 2022 Hyfforddiant Mewn Swydd 

8 Tachwedd2022 Ysgol yn agor i ddisgyblion 

22 Rhagfyr 2022 Diwrnod olaf cyn gwyliau’r Nadolig 

23 Rhagfyr 2022 Hyfforddiant Mewn Swydd 

Spring Term 2023 

9 Ionawr 2023 Hyfforddiant Mewn Swydd 

10 Ionawr 2023 Ysgol yn agor i ddisgyblion 

17 Chwefror 2023 Diwrnod olaf cyn hanner tymor 

  

27 Chwefror 2023 Ysgol yn agor i ddisgyblion 

31 Mawrth 2023 Diwrnod olaf cyn gwyliau’r Pasg 

Summer Term 2023 

17 Ebrill 2023 Ysgol yn agor i ddisgyblion 

26 Mai 2023 Diwrnod olaf cyn hanner tymor 

  

5 Mehefin 2023 Ysgol yn agor i ddisgyblion 

19 Gorffennaf 2023 Diwrnod olaf cyn gwyliau’r Haf 

20 Gorffennaf 2023 Hyfforddiant Mewn Swydd 
 
 

 

 

 

Mae Ysgol Glanrafon yn ysgol cyfrwng Cymraeg. Mae pob plentyn yn 

cael addysg Gymraeg tan diwedd blwyddyn 2 yna byddant yn dechrau 

dysgu Saesneg ym mlwyddyn 3. 

Mae’r disgyblion yn hollol ddwyieithog. 

Prif iaith yr ysgol yw Cymraeg. 



 
 

 

 
  



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 



 


